
SCU: INVESTIGASAUN NO PROSEKUSAUN

AKUZASAUN  WIRANTO  NO APLIKASAUN  BA  MANDATO  KAER SEI HELA IHA
PAINEL ESPESIAL BA KRIMES GRAVES 

Iha loron 18 Fevereiro 2004, Juizes Internasional nain ida iha Painel Espesial ba 
Krimes Graves hatan ba mosaun ida nebe hatama husi Vice  Prokurador Geral ba Krimes
Graves iha loron 28 Janeiro 2004 rekere audensia publiko konaba aplikasaun nebe sei iha hela
ba mandato kaer General Wiranto.  Iha desizaun hakerek ida, Juizes Painel Espesial la simu
mosaun husi Vice Prokurador Geral ho argumento, inter alia,  katak audensia  orál hanesan ida
ne’e la temi iha regulamentos Painel Espesial nia laran.  

Atu klarifika  ba prezenti  status husi kazu General Wiranto nian,  akuzasaun kontra  General
Wiranto  no mandato  kaer  aplika  hela  hodi  hein desizaun husi  Painel  Espesial   ba  Krimes
Graves.

Akuzasaun nebe hatama ona kontra General Wiranto, Komandante military ho nivel-bo’ot nain
6 no ofisial ema Timor oan nain ida hatama husi Painel Espesial ba Krimes Graves iha loron
24 Fevereiro 2003. Akuzasaun alega katak iha lei Internasional nia okos, General Wiranto, iha
momento neba nudar ministerio da Defeza no ulun bo’ot Forsas Armadas Indonesia nian,  mak
responsavel ba Krimes Kontra Humanidade, inklui oho ema, deportasaun no Persegisaun, ba
sala ho kastigo ou prevende krimes nebe komete husi ninia subordinados ou sira nebe servisu
iha  ninia  kontrola  iha periodo molok no depois konsulta  popular iha tinan 1999 iha Timor
Leste. 

